Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Yolanda Ibáñez Pérez andreak egindako galderaren erantzuna, Foru Diputazioak emana, AHTaren obrak gerarazteari buruzkoa. Galdera 2020ko irailaren 11ko 95. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma talde parlamentarioari atxikitako foru parlamentari Yolanda Ibáñez Pérez andreak 10-20/PES-00172 idatzizko galdera egin du. Hona hemen Nafarroako Gobernuko Lurralde Kohesiorako kontseilariaren erantzuna.
Egia al da hedabideren batean 2020-08-30ean agertu den informazioa, lanak egiten ari diren AHTaren lau azpitarteetako bitan –zehazki, Erriberri eta Tafalla arteko tarteetan– obrak geldiarazi izanari buruzkoa? Informazio hori egia bada, obrak geldiarazteko arrazoiak eta Nafarroako Gobernuak obrei berrekiteari buruz dituen aurreikuspenak eskatzen ditugu.
Ohore handiz jakinarazten dizut Nafarroako Prestazio Handiko Trenaren lanak ez direla gelditu. Hala eta guztiz ere, esan behar da konplexutasun handiko obra-mota horietan, maiz agertzen direla “diseinatutako proiektuaren eta obraren garapenaren arteko desberdintasun teknikoak”, eta, ondorioz, kontratu-aldaketak egin behar izaten direla eta, bai eta, horrenbestez, hasieran aurreikusi gabeko administrazio-izapideak ere.
Hori jakinarazten dizut Nafarroako Parlamentuaren Erregelamenduaren 194. artikuluan xedatutakoa betetzeko.

